
-

~ I s;,~~ 
q/ /f 

A ~ PU8L I KA I! S HOIP @AIS f 

KUVENDI 

KU\IENDI l 
I 

NR ,/{tfj DAl~ ,If, tJf, .!f 

Grupi Parlamentar "Aieanca per Ndrysltim" 

Nr. Prot. Tirane, me 22.04.2024 

Lend a: Propozim nisme ligjore te projektligjit "Per disa shtesa dhe ndryshime ne ligjin 
10019, date 29.1 2.2008 "Kodi Zgjedhor i Republikes se Shqiperise", i 
ndryshuar". 

Drejtuar: Znj. Lindita NIKOLLA 
K ryetare e Kuvendit te Shqiperise 

Znj. Kryetare e Kuvendit, 

Ne mbeshtetje te nenit 81, pikat 1 dhe 2 te Kushtetutes dhe nenit 68, pika 1 te Rregullores se Kuvendit 
te Shqiperise, ju paraqes per shqyrtim dhe miratim nismen ligjore te nje grupi deputetesh te Grupit 
Parlamentar "Aleanca per Ndryshim", "Per Disa Shtesa dhe Ndryshime ne Ligjin nr. 10 019, date 
29.12.2018 "Kodi Zgjedhor i Republikes se Shqiperise ", i ndryshuar". 

Kjo nisme ka per qellim permiresimin e kuadrit rregullator te Kodit Zgjedhor, bazuar ne disa 
problematika te verejtura nga praktika jone zgjedhore si; 

Funksionimi i koalicioneve zgjedhore, paraqitja e listave te perbashketa dhe te perbera te 
koalicioneve. 
Sistemi i zgjedhjeve per Kuvend dhe ato Vendore por zgjedhja ne Kuvend nepermjet sistemit me 
kuote te plote proporcionale dhe shperndarjen e mandateve te fituara nga s;do subjekt ne nivel 
zone zgjedhore dhe ne nivel kombetar me korrektim. 
Garantimin e se drejtes se zgjedhesve per te dhene vote parapelqyese per kandidatet e listave 
shumeemerore. 
Shperndarjen e mandateve me metoda qe bazohet teresisht ne rezultatet e votimit parapelqyes te 
te gjithe kandidateve (votimit me lista teresisht te hapura). 
Etj . 

Propozimet synojne perputhshrnerine e tyre me Kushtetuten e Shqiperise dhe standartet nderkombetare 
mbi zgjedhjet, te njohura e te pranuara nga shume vende anetare te OSCE/ODIHR. 

Duke ju falenderuar per bashkepunimin. 



Rl!PU8LIKA I! SHOIPtRISI 

KUVENDI 

PROJEKTLIGJ 

Nr. /2024 

PER DISA SHTESA DHE NDRYSHIME NE LIGJIN NR. 10 019, DATE 29.12.2008 
"KODI ZGJEDHOR I REPUBLIKES SE SHQIPERISE", I NDRYSHUAR 

Ne mbeshtetje te nenit 81 , pika 1 dhe 2 te Kushtetutes, me propozimin e nje grup deputetesh te 
Grupit Parlamentar "Aleanca per Ndryshim" , 

K UVENDI 

I REPUBLIKES SE SHQIPERISE 

VEND 0 S I: 

Neni 1 

Ne nenin 2, pas numrit 3 1 behen shtesat si vijon: 

Neni 2 

Perkufizime 

" 32. "Liste shumeemerore e perbashket" eshte lista e kandidateve te nje koalicioni, i cili 
paraqitet si subjekt i vetem ne fleten e votimit." 

" 33. "Liste shumeemerore e perbere" eshte lista shumeemerore e kandidateve te nje koalicioni 
qe perbehet nga lista te ve9anta te partive perberese te koalicionit, te cilat paraqiten ve9mas ne 
fleten e votimit." 

Neni 2 

Ne nenin 7, pas germes 9 te pikes I, shtohet germa "d", me kete permbajtje: 



, ' 

Neni 7 

Te drejtat dhe detyrat e vezhguesve 

"Te pajiset me kopjet e vendimeve, protokolleve, tabelave, proces-verbaleve, dhe cdo dokument 

tjeter gjate gjithe procesit zgjedhor, perfshire proceset para dhe pas dites se zgjedhjeve". 

Neni 3 

Ne nenin 19, pika 1 germa j), riformulohet si vij on: 

Neni 19 

Kom petencat e komisionerit 

" j) Prodhon, boton, publikon te dhena statistikore per zgjedhjet ne vite, te dhena statistikore per 
raportet gjinore ne zgjedhje, administrimin e tyre, ne kandidim dhe ne organet e zgjedhura, si 
dhe te dhenat per listat e kandidateve te Kuvendit dhe te organeve te qeverisjes vendore;" 

Neni 4 

Ne nenin 22, fjalia e dyte e pikes 1, riformulohet si vijon: 

Neni 22 

Kompetencat e KQZ-se lidhur me teknologjine ne zgjedhje 

" 1. ...... "KQZ-j a eshte e detyruar qe perdorimin e sistemeve dhe/ose paisjeve te teknologj ise se 

informacionit, fa zbatoje brenda dates 1 Prill 2025 ne te gjitha qendrat e votimit dhe vend it te 
numerimit te votave ne te gj ithe vendin". 

Keshilli i Ministrave i Republikes se Shqiperise, alokon ne buxhetin e KQZ-se fondin e 

nevojshem per prokurim, jo me vone se data 1 korrik 2024. 

Neni 5 

Ne nenin 52, pas pikes 6, shtohet pika 7 me kete permbajtje: 

Neni 52 

Njoftimi me shkrim i zgjedhesve 

"7. Per shkeljen e percaktimeve te bera ne pikat 1, 2, 3, 4 dhe 6 te ketij neni, kur nuk perben 

veper penale, personi i ngarkuar me lajmerimin!njoftimin me shkrim te zgjedhesit, denohet me 

gjobe nga 500,000 deri ne 1,000,000 Ieke" 



Neni 6 

Ne nenin 63, ne referim te percaktimeve ne nenin 69 te Kushtetutes se Republikes se Shqiperise, 

behen ndryshimet si vijon: 

Neni 63 

Subjektet zgjedhore dhe kandidatet 

-Pas fj alise se fundit te pikes 3, behet nj e shtese si vijon: 

" 3 . ........ ............. ..... .................. ...... ...... ............................................ .. ......................................... . 

Kandidati per organet e qeverisjes vendore duhet te jete shtetas me vendbanim ne njesine 

perkatese te qeverisjes vendore." 

- Pika 4 riformulohet: 

" 4. Pervec kushteve te parashikuara ne piken 3, nuk mund te kandidojne, as te zgj idhen deputete, 

pa hequr dore nga detyra:" 

- Germ a "d" e pikes 4 riformulohet si vijon: 

"Kryetaret e bashkive si dhe prefektet ne vend in ku ata kryejne detyrat e tyre" 

- Germa "e" e pikes 4; 

"Shfuq izohet" 

Neni 7 

Ne nenin 65, pikat 1 dhe 3 riformulohen si vijon: 

Neni 65 

Rregjistrimi i koalicioneve zgjedhore 

" 1. Dy ose me shume parti politike te rregjistruara si subjekte zgjedhore ne KQZ, sipas 
nenit 64 te ketij Kodi, mund te rregjistrohen ne KQZ si koalicion zgjedhor ne shkalle vendi j o 
me vone se 60 dite perpara dates se zgjedhjeve, duke paraqitur marreveshjen perkatese te 
koalicioni t. Marreveshja duhet te percaktoj e nese partite perberese te koalicionit dote paraqiten 
ne votimin proporcional ve9mas ne fleten e votimi t ose nese koalicioni dote paraqitet si subjekt 
i vetem. 

" 3. Ne momentin e rregj istrimit, koalicioni duhet te deklaroje partine politike udheheqese 
te koalicionit. Per nevoja te zbatimit te ketij ligj i, te gj itha te drejtat dhe detyrimet qe ky ligj 
percakton per subjektet zgjedhore, permbushen nga partia udheheqese e koalicionit. 



Marredheniet midis partive pjesetare te koalicionit dhe detyrimet reciproke midis tyre, 
rregjistrohen ne marreveshjen e koalicionit, e cila eshte pjese e dokumentacionit qe depozitohet 
nga koalicioni ne KQZ. 

Marreveshjet e koalicionit zbatohen drejtperdrejte nga KQZ-ja kur ato permbajne: 
a) Daten e krijimit, te dhenat mbi perberjen dhe emertimin e koalicionit. 
b) Listen shumeemerore te perbere, kur partite e koalicionit paraqiten vevmas ne fleten e 

votimit ose listen shumeemerore te perbashket, kur koalicioni paraqitet si subjekt i vetem. 

Neni 8 

Neni 67 ndryshohen pikat 3-4 dhe shtohet pika 8 me permbajtjen si vi jon: 

Neni 67 

-Pika 3 ndryshohet si vijon: 

"Shfuqizohen fjalite vijuese pas fjalise se pare" 

" 3. Kandidati per deputet, i rregjistruar ne nje liste shumeemerore ne nje zone zgjedhore, ose 
kandidati per kryetar bashkie apo per keshillin e bashkise, nuk mund te rregjistrohet si i tille per 
nje zone zgjedhore tjeter, qofte edhe per llogari te nje partie apo koalicioni tjeter dhe as i 
propozuar nga nje grup zgjedhesish". 

-Pika 4, riformulohet si vijon: 

"4. Emrat e kandidateve ne listen shumeemerore ne shkalle zone zgjedhore dhe ne rang vendi te 
subjektit zgjedhor, paraqiten te renditura sipas rendit shifror, duke filluar nga numri nje. Numri 

i kandidateve ne listen shumeemerore per 11-do parti politike, duhet te jete jo me i vogel se tre 

dhe jo me i madh se numri i mandateve te caktuara ne zonen zgjedhore perkatese, shtuar deri nje 

me qellim qe numri i kandidateve ne listen shumeemerore per zgjedhjet ne Kuvend te jete i 

plotpjesetueshem me numrin tre, ndersa per zgjedhjet e keshillave vendore, me numrin dy. 

Ne fillim te listes shumeemerore renditen emrat e kandidateve te cilet zgjidhen bazuar ne 
renditjen e tyre te pandryshueshme dhe pas tyre renditen kandidatet e tjere vijues te listes, te cilet 

renditen nga KQZ-ja bazuar ne rezultatin mete madh te votave parapelqyese qe ka marre secili 

prej tyre. 

Per qellimet e ketij Kodi, koalicioni dhe partite pjesetare te tij , si dhe partite e tjera politike, 
sebashku me listat shumeemerore te tyre, depozitojne deklaraten me shkrim, per caktimin e 

renditjes se pandryshueshme te kandidateve ne liste, por jo me shume se nje te treten e numrit te 

pergjithshem te kandidateve te listes shumeemerore, si dhe numrin rendor te renditjes se 

gjithesecilit prej tyre. 



Gj ithashtu deklarohen dhe kandidatet vijues te perfshire ne listen shumeemerore se bashku me 
numrin rendor te gj ithesecilit, te cilet do te renditen ne KQZ pas llogaritjes se shperndarjes se 

mandateve, bazuar ne numrin/perqindjen me te larte te votave parapelqyese qe ka fituar secili 

prej tyre. 

Deklarata nenshkruhet nga kryetari i partise. Ne rastin e koalicioneve te cilat paraqiten me liste 

te perbashket, sebashku me nenshkrimet e tyre nga kryetari i koalicionit, deklarata nenshkruhet 
edhe nga kryetaret e partive pjesetare te koalicionit, te cilet perfaqesohen me kandidatet e tyre 

ne listen shumeemerore perkatese. 

-Pas pikes 7, shtohet pika 8 me kete permbajtje: 

"8. Ne rast te vdekjes apo doreheqjes se kandidatit, jo me vone se dhjete dite para dates se 

zgjedhjeve, nje subj ekt zgjedhor mund te zevendesoje kandidatin brenda nje date te caktuar 
posacerisht nga KQZ". 

Neni 9 

Ne piken 1 te nenit 68, pas togfjaleshit "jo me pak se 5,000 zgjedhes ne shkalle kombetare" 

shtohet fjalia me kete permbaj tje: 

Neni 68 

Listat mbeshtetese te partive politike dhe koalicioneve 

"Ben perjashtim nga ky rregull, partia e cila ne tre zgjedhjet e fund it ka fituar mesatarisht jo me 

pak se 0.5% te votave te vlefshme ne shkalle vendi ...... ". 

Neni 10 

Ne pi ken 1, germ a c, te nenit 101, pas fund it te fjalise, shtohet togfjaleshi me kete permbajtje: 

Neni 101 

Veprime paraprake te KQZ-se 

" .. si dhe listat e kandidateve tete gjitha partive politike te rregjistruara si subjekte zgjedhore, ne 
perputhje me percaktimet e nenit 67 te ketij Kodi" 

Neni 11 

Ne nenin 118 behet ky ndryshim: Ne fjaline e pare te pikes 6, pas togfjaleshit "per cdo subjekt 
gjedhor", shtohet: 

Neni 118 

Vleresimi i votave 



" 6 ........ "dhe kandidatet e tij. 

Neni 12 

Titulli i pjeses XII te ketij Kodi, riformulohet si vijon: 
"SISTEMI I ZGJEDHJEVE DHE NDARJA E MANDATEVE PER KUVENDIN" 

Neni 13 

Titulli dhe permbajtja e nenit 162 riformulohet si vijon: 

Neni 162 
Perllogaritja e mandateve zgjedhore , - behet: 

"Perberja e Kuvendit dhe perllogaritja e mandateve te subjekteve zgjedhore" 

1. Kuvendi i Republikes se Shqiperise perbehet nga 140 deputete, te zgjedhur sipas nje sistemi 
zgjedhjesh proporcional me konkurim rajonal dhe prag kombetar. Ne shpemdarjen e 
mandateve marrin pjese subjektet zgjedhore qe arrijne pragun kombetar. Ligji per zgjedhjet 
garanton qe votimit parapelqyes f i nenshtrohen jo me pak se dy te tretat e listes 
shumeemerore dhe te siguroje perfaqesim gjinor. 

2. Kandidatet per deputete paraqiten ne nivel zone zgjedhore, nga koalicionet zgjedhore, partite 
politike si dhe nga zgjedhesit. 

3. Liste shumeemerore korrektuese ne shkalle vendi, paraqesin vetem partite politike dhe 
koalicionet zgjedhore, te cilet kane paraqitur lista shumeemerore ne zonat zgjedhore te 
vendit. Kandidatet e listave shumeemerore ne nivel zone zgjedhore, jane njekohesisht edhe 
kandidate te listes shumeemerore konkuruese ne shkalle vendi. 

4. Jo me vone se 3 dite nga perfundimi i procesit te ankimit kunder vendimit per miratimin e 
rezultateve te zones zgjedhore dhe atyre ne shkalle vendi, apo pavlefshmerise se zgjedhjeve 
sipas ketij Kodi, KQZ-ja perllogarit shpemdarj en e mandateve per vdo subjekt zgjedhor, mbi 
bazen e numrit te votave te vlefshme qe subjektet kane marre ne nivel zone zgjedhore dhe ne 
shkalle vendi. 
Per zgjedhjet per Kuvendin, perjashtohen nga shpemdarja e mandateve te perllogaritura nga 
korrektimi i votave ne shkalle vendi, subjektet qe kane marre me pak se 0.5 perqind te votave 
te vlefshme ne shkalle vendi. 

5. Quhet i zgjedhur deputet; 
a) Kandidati i propozuar nga zgjedhesit, i cili perfiton mandatin bazuar ne numrin 

mesatar te votave per nje deputet, qe ai ka fituar ne zonen zgjedhoreperkatese. 
b) Kandidati i listes shumeemerore te koalicionit apo partise politike, i cili eshte renditur 

ne menyre te pandryshueshme ne liste, duke filluar nga numri rendor nje, deri ne 
numrin e caktuar ne kete renditje, por jo me shume se ne nje te treten e listes, ne 
perputhje me deklaraten me shkrim, te nenshkruar nga kryetari i subjektit zgjedhor, 
per renditjen e kandidateve te listes shumeemerore. Teksti i deklarates per kandidatet 
qe marrin mandat bazuar ne renditjen e tyre, percaktohet nga KQZ-ja. 

c) Kandidati i listes shumeemerore, sipas rirenditjes se tij se tij ne liste nga KQZ, bazuar 
ne numrin me te madh te votave parapelqyese te fituara nga secili kandidat. 



6. Ne rast se dy a me shume subjekte, fitojne numer apo perqindje te barabarte votash, atehere 
organizohet hedhja e shortit nga KQZ-ja ne seance pub like, me pjesemarrjen e perfaqesuesve 
te subjekteve zgjedhore, kandidateve si dhe subjekteve te interesuara. 

7. Shperndarja e mandateve per subjektet zgjedhore; koalicione, parti dhe kandidate te 
propozuar nga zgjedhesit, behet sipas rregullave te meposhtme: 

a) Per shpemdarjen e mandateve ne nivel zone zgjedhore, numri i votave te vlefshme 
gjithsej qe kane fituar sebashku te gjitha subjektet zgjedhore, pjesetohen me numrin e 
mandateve te zones zgjedhore perkatese. Heresi i perfituar nga ky pjesetim, 
perfaqeson kuoten mesatare te votave per nje mandat ne ate zone zgjedhore. 

b) Votat e vlefshme qe ka fituar cdo subjekt, koalicion, parti apo kandidat i propozuar 
nga zgjedhesit, pjesetohet me kuoten mesatare te votave te llogaritur sipas germes "a" 
te kesaj pike. Heresi i plote i perfituar nga ky pjesetim, perfaqeson numrin e 
mandateve te plota qe fiton subjekti zgjedhor ne ate zone zgjedhore. 

c) Kur subjekti zgjedhor eshte koalicion, i cili ka konkuruar me liste shumeemerore te 
perbere, shpemdarja e mandateve per partite pjesetare te koalicionit, behet bazuar ne 
numrin e votave te vlefshme gjithsej, te fituara nga koalicioni ne zonen zgjedhore 
perkatese, i cili pjesetohet me numrin e mandateve te fituara nga ai koalicion, ne ate 
zone zgjedhore. Heresi i perfituar nga ky pjesetim, perfaqeson kuoten mesatare te 
votave te koalicionit per nje mandat, ne zonen zgjedhore perkatese. 

d) Per shpemdarjen e mandateve per secilen parti pjesetare te koalicionit qe ka konkuruar 
me liste te perbere, behet duke pjesetuar me numrin e votave qe ka fituar secila parti, 
me kuoten e votave per nje mandat te koalicionit perkates. Heresi i plote i perfituar 
nga ky pjesetim, perfaqeson numrin e plote te mandateve qe fiton partia e koalicionit 
ne ate zone zgjedhore. 

8. Mandatet qe mbeten pa u shperndare per cdo subjekt zgjedhor, koalicion dhe parti politike, 
ne nivel zone zgjedhore, do fu shperndahen ne rang vendi ketyre subjekteve, bazuar ne 
rezultatin zgjedhor te korrektuar ne shkalle vendi, per gjithsecilen prej tyre. 

9. Shperndarja e mandateve per subjektet nepermjet korrektimit te rezultatit ne shkalle 
vendi, behet sipas rregullave te meposhtme: 

a) Numri i pergjithshem i votave te vlefshme gjithsej qe kane fituar subjektet zgjedhore, 
pasi zbriten nga ky numer votat qe kane marre kandidatet e propozuar nga zgjedhesit 
te cilet nuk kane mandat, si dhe votat qe kane fituar subjektet te cilet nuk kane arritur 
pragun elektoral kombetar prej 0.5 %, pjesetohet me numrin e mandateve te Kuvendit, 
te cilit i eshte zbritur numri i mandateve qe kane fituar kandidatet e propozuar nga 
zgjedhesit. Heresi i perfituar nga ky pjesetim, perfaqeson kuoten mesatare te votave 
ne shkalle vendi per nje mandat. 

b) Numri i votave gjithsej ne shkalle vendi qe ka marre cdo subjekt zgjedhor, koalicione 
dhe parti politike qe kane konkuruar te vetme, pjesetohet me kuoten e votave per nje 
mandat ne shkalle vendi. Heresi i plote i perfituar nga ky pjesetim perfaqeson numrin 
e plote te mandateve qe fiton secili nga keto subjekte. 

c) Nga numri i mandateve te llogaritura si me siper per koalicionet dhe partite politike, 
zbritet numri i mandateve te fituara prej tyre ne shkalle zone zgjedhore. Mbetja 
perfaqeson numrin e mandateve qe do fu shperndahen subjekteve si me siper, te cilat 
perfitohen nga korrektimi ne shkalle vendi i rezultatit zgjedhor. 



d) Ne rast se nga numri i mandateve te llogaritura per fu shperndare ne shkalle vendi, 
mbeten ende pa u shperndare nje nwner i tyre, ato ndahen ne favor te subjekteve qe 
kane marre numrin mete larte pas presjes dhjetore, te numrit te plote te mandateve te 
llogaritura per ta. Ne rast se mbetjet dhjetore pas mandatit te fundit jane te njejta, 
ndarja e tyre percaktohet me short. 

Neni14 

Neni 163 riformulohet si vijon: 

Neni 163 
Shperndarja e mandateve per kandidatet fitues te listes 

1. Menjehere pas perfundimit te llogaritjes se rezultatit sipas nenit 162 te ketij Kodi, 
KQZ-j a perllogarit shperndarjen e mandateve per kandidatet fitues per secilin subjekt. 

2. Shperndarja e mandateve ne favor te kandidateve te listes shumeemerore te partise 
apo koalicionit te paraqitur me liste te perbashket apo te perbere, filion nga numri rendor 
nje i listes dhe vazhdon deri ne kandidatin e fundit te renditur ne menyre te 
pandryshueshme ne liste sipas deklarates se renditjes se kandidateve te listes 
shumeemerore, te depozituar ne KQZ, nga subjekti zgjedhor perkates. Pas kesaj, 
shperndarja e mandateve vazhdon me kandidatet vijues te listes shumeemerore sipas 
renditjes se tyre nga KQZ-ja. 

3. Renditja e kandidateve behet nga KQZ-ja bazuar ne numrin me te larte te votave 
parapelqyese qe ka marre secili kandidat i listes shumeemerore, ne rastin kur renditja 
behet ne funksion te ndarjes se mandateve te llogaritura per fu shperndare ne nivel te 
ones zgjedhore. Kur rirenditja behet per kandidatet e listes shumeemerore per korrektim 

ne shkalle vendi, rirenditja bazohet ne perqindjen me te larte te votave parapelqyese qe 
ka fituar seci li kandidat i asaj liste . 

4. Rregullat e percaktuara sipas pikes 3 te ketij neni, nuk zbatohen nese kandidati qe ka 
rezultatin me te ulet zgjedhor, i perket gjinise me pak te perfaqesuar. Ne kete rast, 
evendesimi kalon tek kandidati tjeter i renditur me !art, deri ne sistemimin e listes sipas 

se njejtave kritere. 

Neni 15 

Pika 3 e nenit 165 riformulohet si vijon: 

Neni 165 

Sistemi i zgjedhjeve vendore 

" 3. Koalicionet zgjedhore paraqesin vetem nje kandidat te perbashket per kryetar bashkie dhe 
liste shumeemerore te perbashket ose te perbere kandidatesh per keshillat vendore." 



Neni 16 

Pas pikes 3 te nenit 166 shtohet nje paragrafme kete permbajtje: 

Neni 166 

"3. 

Kurka marreveshje te subjektit zgjedhor per renditjen perfundimtare te kandidateve te 
listes shumeemerore, mandatet ndahen bazuar ne marreveshjen perkatese te depozituar ne 
perputhje me procedurat e parashikuara ne nenet 65 dhe 67 te ketij Kodi. Marreveshja zbatohet 
drejtperdrejt nga KQZ-ja kur permban: 

a) Formulen e caktimit te renditjes perfundimtare te listes shumeemerore, e cila duhet te 
garantoje permbushjen e kriterit qe shperndarja e mandateve filion nga kandidatet te cilet 
renditen mbi bazen e perqindjes mete larte te votave parapelqyese te secilit kandidat. 

b) Marreveshja te jete nenshkruar nga secili kandidat dhe sip as rastit nga ktyetari i partise 
udheheqese te koalicionit ose nga kryetaret e partive respektive perberese te koalicionit. 

Neni 17 

Ne nenin 173 behen keto shtesa: 

Neni 173 

Sanksione ne lidhje me financimin e fushates 

" 311 Mospermbushja nga ana e kandidateve te subjekteve zgjedhore te detyrimit te tyre per 

transparencen e te ardhurave dhe shpenzimeve per qellime te fushates zgjedhore ne perputhje 
me rregullat e standartizuara dhe miratuara nga KQZ-ja, passjell denimin e kandidateve 
pergjegjes me gjobe nga 100,000 deri ne 500,000 leke. 

tJW1J 
DEPUTETET NENSHKRUES: 

J/LfJ 
"' 0. Y1<))~ e.,\ nu.' e_ 

/./CA.V~ 

Tirane, me 22.04.2024 

RELACION 

{Te propozuara nga deputete te Grupit Parlamentar "Aieanca per Ndryshim"} 

"PER DISA SHTESA DHE NDRYSHIME NE LIGJIN NR.10019, DATE 29.12.2008 
"KODI ZGJEDHOR I REPUBLIKES SE SHQIPERISE", I NDRYSHUAR" 

I. Projektligji i propozuar nga deputete te Grupit Parlamentar "Aieanca per Ndryshim", ka 
per qellim: 

1. Garantimin e se drejtes per te votuar, per te zgjedhur dhe barazine e votes per 
cdo shtetas shqiptar. 

2. Mbi funksionimin e koalicioneve zgjedhore dhe rritjen e bashkepunimit elektoral 
te partive pjesetare te tij, nepermjet perdorimit prej tyre te listave shumeemerore "te 
perbera" apo "te perbashketa", ne perputhje me vullnetin e lire te tyre. 

3. Marreveshjet e koalicionit mbi perberjen, emertimin e koalicionit, si dhe 
rregjistrimin e listes se "perbere" apo "te perbashket" te tij, te zbatohen drejtperdrejte 
nga KQZ-ja. 

4. Per garantimin e se drejtes se zgjedhesve per te dhene voten parapelqyese te tyre, 
nepermjet hapjes teresisht te listave te kandidateve, per zgjedhjet ne Kuvend si dhe 
Keshillat Vendore. 

5. Shperndarja e mandateve te fituara nga cdo subjekt, behet ne nivel zone 
zgjedhore dhe pjesa e mbetur e mandateve shperndahet ne nivel kombetar, me metoden 
e korrektimit. 

6. Shperndarja e mandateve per kandidatet fitues te listes, te bazohet teresisht ne 
rezultatet e votimit parapelqyes tete gjithe kandidateve fitues te subjektit. 

7. Perdorimi i sistemeve dhe pajisjeve te teknologjise, te zbatohet brenda dates 1 
Prill 2025 ne te gjitha qendrat e votimit dhe vendet e numerimit te votave ne rang vendi. 

8. Kufizimi i se drejtes se kandidateve per fu zgjedhur, do te behet vetem ne 
perputhje te plote me percaktimet kushtetuese. 

9. Numri i kandidateve ne listen shumeemerore te cdo partie politike, duhet te jete 
jo me i vogel se tre, dhe jo me i madh se numri i mandateve te caktuara ne zonen 
zgjedhore perkatese. 

10. Lista e kandidateve te nje partie politike apo koalicioni zgjedhor, e cila nuk 
mbeshtetet nga numri i zgjedhesve te parashikuar ne Kodin Zgjedhor, apo kur partia apo 
koalicioni nuk zoteron mandate ne Kuvend apo Keshilla Vendore, perjashtimisht do te 
rregjistrohet, ne rastin kur partia ne tre zgjedhjet e fund it ka fituar mesatarisht jo me pak 
se 0,5 % te votave ne shkalle vendi. 

11. Shkelja e detyrimeve te parashikuara ne nenin 52 te Kodit Zgjedhor "Per njoftimin 
me shkrim te zgjedhesve", kur nuk perben veper penale, personi pergjegjes denohet me 
gjobe nga 500 mije deri ne 1 milione leke. 

II. ARGUMENTIMII PROJEKTLIGJEVE LIDHUR ME PERPARESITE DHE PROBLEMATIKA 

a} Ne veshtrim te te gjitha reformave zgjedhore te kryera deri me sot, per rreth 3 
dekada, faktori i brendshem dhe ai nderkombetar, nuk kane shprehur rezerva ne cilesine 
dhe pajtueshmerine me standartet e ketyre reformave, por se ata kane theksuar 
vazhdimisht dhe me kembengulje se reformat e kryera, jane karakterizuar nga 
pamjaftueshmeria e tyre per t'i dhene zgjidhje ceshtjeve te cilat lid hen ngushtesisht me 
garantimin e lirise dhe te drejtave themelore te qytetareve ne nje proces politik te 
rendesishem ne konfigurimin dhe legjitimitetin e pushteteve ne vendin tone. 

Mungesa e adresimit per zgjidhje te ketyre shqetesimeve, kane qene dhe mbeten 
pergjegjesia me e larte dhe kryesore, mungesa e se ciles thellon edhe me tej 
destabilizimin politik te shoqerise son e. 

Praktika zgjedhore, kryesisht pas vitit 2008, ka provuar ne menyre te 
pakundershtueshme shqetesimin e thelle politik dhe publik, se Kodi Zgjedhor aktual ka 
sjelle ndikime negative ne jeten politiko-shoqerore, duke perkeqesuar nivelin e 
demokracise ne vend. 

Ne dokumentin: "Zotimet ekz istuese per zgjedhjet demokratike ne shtetet 
pjesemarrese te OSBE" ne piken 25 te tij percaktohet se: 

"Ndryshimet ne ligj duhet te behen, sidomos ne qofte se mund te jete shkelur 
aftesia e votuesve, partive politike, ose kandidateve, per te luajtur rolin e tyre ne 
zgjedhjet". 

Koncepti kushtetues qe zgjedhesi te zgjedhe apo te zgjidhet, nuk mund te 
konsiderohet i permbushur vetem ne aspektin e tij per pjesemarrje ne votime, por kjo 
duhet pare e lidhur ngushte me mundesine efektive te qytetareve per te zgjedhur 
alternativen mete mire qe u ofrohet. 

Modeli i sistemit zgjedhor i vendosur ne vitin 2008 per menyren e shperndarjes se 
mandateve nepermjet formulave Saimte-Lague dhe D/Hond, tashme rezultojne te 
testuar mjaftueshmerisht, dhe kontestuar nga shu mica e faktoreve politike ne vend, si 
dhe nga e gjithe shoqeria civile, si model qe deformon dukshem vullnetin dhe leximin e 
votes se qytetareve, duke rritur perfitimet e padrejta ne favor te dy partive te medha 
politike. 

Gjithashtu aplikimi i ketij modeli, solli si pasoje shkeljen e parimit kushtetues dhe 
standartet nderkombetare mbi barazine e votes per nje mandat perfaqesimi, si dhe thelloi 
korrupsionin elektoral nepermjet premtimeve dhe shperblimit me vende pune dhe 
privilegje te tjera kundrejt partive satelite te mazhorances qeverisese. 

Ne keto rrethana, shu mica e zgjedhesve shqiptare, rreth 80% e tyre, jane te bindur se 
nepermjet ketij modeli, perzgjedhja e tyre nuk reflektohet si perfaqesim ne legjislativ dhe 
per kete arsye tek ata eshte zhvilluar kriza e besimit politik ne institucionet politikberese 
legjislative e qeverisese dhe ne teresi ne legjitimitetin e funksionimit te sistemit politik 
te vend it. 

Modeli aktual i cilesuar si abuziv i shperndarjes se mandateve per Kuvendin e 
Shqiperise e Keshillat Vendore, i kombinuar ky me listat e mbyllura te kandidateve te 
partive politike dhe ne kombinim me rrethana te tjera politiko-sociale ne vend (sic jane 
niveli i kultures demokratike dhe institucionale brenda subjekteve politike, institucionet 
e dobeta, apo fuqia e krimit te organizuar} kane tronditur thellesisht demokracine 
funksionale ne vend, por dhe ka krijuar probleme te medha e serioze per zhvillimin e jetes 
politike te vendit. 

b) Duke marre parasysh parashtrimet sa me siper, behet mjaft evident se konkurimi 
ne zgjedhje me lista partiake teresisht te hapura eshte nje instrument efektiv per rritjen 
e avantazheve ne nje proces zgjedhor, nepermjet maksimalizimit te mundesive per 
zhvillimin e fushates zgjedhore, rritjen e rezultateve elektorale dhe kontrollin e 
administrimit zgjedhor. Ne kete rast zgjedhjet dote karakterizohen nga nje konkurence e 
larte dhe teresisht e motivuar. 

c) Partite politike ne Shqiperi, ende nuk kane arritur nivelin e duhur te nje kulture 
demokratike. Per pasoje, organet e tyre te brendshme i kane teper te dobeta. 

Ne keto kushte, vendimarrja per hartimin dhe renditjen e kandidateve te tyre ne 
lista, si per zgjedhjet ne Kuvend, ashtu edhe ne ato te Keshillave Vend ore, vazhdojne te 
mbeten nje ekskluziv i kryetarit te partise. 

Forca e kryetareve te partive, per te "emeruar" deputetet e tyre, i ka bere ata teper 
te fuqishem brenda partise, pasi permes renditjes se kandidateve ne listat 
shumeemerore, ata kane ne dore karrieren politike per secilin prej kandidateve per t'u 
zgjedhur deputete. 

Kur partia eshte ne opozite, perqendrimi i pushtetit ne duart e kryetarit te partise, 
mund te nxise destabilitetin politik. Aftesia "disiplinuese" e kryetarit te partise, minimizon 
rezistencen e deputeteve, duke i detyruar ata te ndjekin hera heres edhe vendime 
ekstreme, te cilat shkojne kunder bindjes apo interesit te tyre politik. 

Nga ana tjeter, kur partia eshte ne mazhorance, perqendrimi i pushtetit te kryetarit, 
veshtireson funksionimin demokratik te shtetit, duke cenuar jo ne pak raste parimin e 
ndarjes se tre pushteteve. Kontrolli i kryetarit te partise mbi shumicen ne Kuvend, paraqet 
nje sfide dhe rrezik serioz per funksionimin e demokracise ne vend, nepermjet hartimit 
dhe miratimit te nje legjislacioni qe shkon ne kundershtim me interesin e pergjithshem te 
shoqerise. Ketu perfshihet dhe hartimi i ligjeve, te cilat favorizojne aktore te caktuar, duke 
demtuar konkurencen e ndershme ne treg dhe stabilitetin ekonomik te vendit dhe 
njekohesisht duke u shnderruar ne forca gjeneruese per financimin e zgjedhjeve 
nepermjet burimesh te kundraligjshme dhe qe ne te ardhmen te ushtrojne influencen e 
tyre ne vendimarrjet politike. 

Ill. PERMBLEDHJE SHPJEGUESE E PERMBAJTJES SE AMENDAMENTEVE TE PROPOZUARA 

Projektligjet e propozuara nga deputete te grupit parlamentar "Aieanca per 
Ndryshim" synon te eleminoje barrierat ligjore qe kufizojne te drejtat kushtetuese te 
shtetasve shqiptare per te zgjedhur dhe per t'u zgjedhur. 

Per kete arsye, projektligji synon disa ndryshime thelbesore ne Kodin Zgjedhor, duke 
mos cenuar ne asnje rast rregullimet kushtetuese aktuale ne fushen e zgjedhjeve, por 
vetem duke u kufizuar ne disa rregullime teknike qe do t'i kontribuojne kuadrit ligjor 
zgjedhor ne vend in tone. 

Propozimet kryesore ne menyre te permbledhur, i rendisim si me poshte: 

Se pari: Ne kuader te garantimit te se drejtes se votes per shtetasit shqiptare me 
vendbanim te perhershem apo vendqendrim te perkohshem jashte territorit te 
Republikes se Shqiperise, deputetet propozues te grupit parlamentar "Aieanca per 
Ndryshim", deklarojne mbeshtetjen dhe angazhimin e tyre, per te kontribuar ne 
hartimin dhe miratimin e nje projektligji, i cili do te konsideroje dhe perfshije te gjitha 
draft-propozimet e paraqitura nga parti politike, organizata dhe shoqata te shoqerise 
civile, per te garantuar ne menyre t e plote te drejten e votimit per diasporen, si dhe te 

rregulloje ne menyre ezauruese, te gjitha procedurat e nevojshme qe permbushin 
qellimin e ketij projektligji. 

Me ndryshimet e bera ne Kodin Zgjedhor ne vitin 2020, u krijua per here te pare baza 
ligjore qe shtetasit shqiptare me banim jashte territorit te Shqiperise, te votojne ne 
vendet ku ndodhen jashte shtetit. KQZ-ja u ngarkua me detyrimin qe te miratoje rregullat 
per rregjistrimin e votuesve jashte vendit, per procedurat e tyre te votimit, per 
administrimin dhe numerimin e votave nga jashte vendit, si dhe perfshirjen e tyre ne 
rezultatin e pergjithshem te zgjedhjeve per Kuvendin. 

Ne konsideraten e grupit te deputeteve nismetare, hartimi i nje projektligji, i cili 
garanton te drejten e votes per shtetasit shqiptare jashte vend it, perben nje imperativ te 
Kuvendit te Shqiperise, ndersa zbatimi i tij eshte nje e drejte dhe pergjegjesi e subjekteve 
te ketij ligji. 

Shkalla e nivelit eventual te pritshem per pjesemarrjen ne zgjedhje te diaspores 
shqiptare, pavaresisht nga faktoret politike qe e pretendojne ate, perben vecse nje artifice 
penguese abuzive dhe aspak te arsyeshme, qe te perbeje nje shkak te ligjshem qe dote 
mund te ndikoje ne mos hartimin dhe miratimin e projektligjit per votimin e zgjedhesve 
shqiptare jashte territorit te Republikes se Shqiperise. 

Se dvti: Ndalimi i koalicioneve parazgjedhore per konkurim brenda tyre apo 
kufizimi i koalicioneve para zgjedhore per paraqitjen per rregjistrim te listave 
shumeemerore te kandidateve tete gjitha partive pjesemarrese te koalicionit, ka cenuar 
rende dhe ne menyre arbitrare lirine e partive te koalicionit ne perzgjedhjen e menyres 
se organizimit dhe bashkeveprimit te tyre. 

Njekohesisht kjo pengese e qellimshme eshte iniciuar ne menyre te vullnetshme per 
te ndikuar ne rezultatet elektorale te koalicionit, duke krijuar potencialisht nje sfide mjaft 
problematike me pasoja ne perfaqesimin e koalicionit si subjekt zgjedhor, partive 
pjesetare te tij, por dhe vete legjitimitetin e Kuvendit apo sipas rastit te Keshillit Vendor. 

Kodi Zgjedhor, ne nenin 2, pika 10 shprehet se: 

"Lista shumeemerore" eshte lista e kandidateve per deputete apo keshilltare 
bashkie, e hartuar ne perputhje me kete Kod". 

Referuar ketij perkufizimi, Kodi Zgjedhor nuk ka detyruar rregjistrimin e nje liste te 
vetme ne rastin e koalicioneve, por as ka ndikuar rregjistrimin nga ana e koalicionit qofte 
nje liste "te perbashket" apo qofte edhe liste shumeemerore "te perbere". 

Por KQZ ne mungese te argumentave, ka bere nje interpretim te kufizuar te rastit, 
duke u bazuar ne interpretimin prej saj te pikes 4 te nenit 67 te Kodit Zgjedhor, e cila 
shprehet se: "Numri i kandidateve te listes shumeemerore, nuk mund te jete me i vogel 
se numri i mandateve qe dote zgjidhen ne zonen perkatese ............. " . Ky formulim erdhi 
si nje ndryshim i kesaj dispozite qe mazhoranca ndermori ne menyre te njeanshme me 5 
Tetor 2020, duke sjelle formulimin e dispozites sipas permbajtjes se mesiperme. 

Menyra e zbatimit te procedurave per rregjistrimin e listes se kandidateve per rastin 
e koalicionit, bazuar vetem ne permbajtjen strikte te nenit 67 pika 4, ka kufizuar ne nje 
shkalle shu mete larte, jo vet em mundesite per te marre pjese si pjesetare e nje koalicioni, 
por edhe numrin e kandidateve qe dote mund te rregjistrohen ne listen e koalicionit, ne 

rast se aplikohet rregjistrimi i listave shumeemerore te perbera te nje koalicioni. (Ne 
interpretim te ketij argumenti, ju sjellim arsyetimin se, ne rastin kur ne disa zona 
zgjedhore numri i mandateve eshte shu me i vogel nga 3-5 mandate, atehere ne keto raste 
numri i partive pjesetare te koalicionit qe dote mund te perfaqesohet ne to dhe vetem 
me nje kandidat te tyre, do te jete i reduktuar nga 1 deri ne 2 parti dhe per pasoje dote 
mund te humbisnin dhe te drejten e perfaqesimit te alternatives se tyre. 

Ne perfundim te arsyetimit per sa siper, deputetet nismetare gjykojne se ligjerimi i 
mundesive alternative per paraqitjen e kandidateve te nje koalicioni parazgjedhor 
nepermjet "listes shumeemerore te perbashket" apo "listes shumeemerore te perbere" 
ne te cilen perfshihen numri i plote i kandidateve te seciles parti pjesetare te nje 
koalicioni parazgjedhor, dote perbente nje zgjidhje qe i sherben garancive per mos cenim 
arbitrar tete drejtave qe duhet te gezojne subjektet ne nje gare zgjedhore. 

Se treti: Projektligji propozon zbatimin e nje sistemi zgjedhor perfaqesimi 
proporcional me lista te hapura. Ne thelb te ketij propozimi qendron sistemi 
proporcional rajonal dhe korrektimi i rezultatit ne shkalle vendi. 

Nismetaret e ketij projektligji, besojne dhe jane te bindur, se votimi dhe perzgjedhja 
e kandidateve nepermjet listave te hapura, eshte nje propozim i ndershem, shkencerisht 
i bazuar dhe ligjerisht i lejueshem. 

Per te realizuar procesin e perzgjedhjes, subjekti politik zgjedhor duhet te depozitoje 
listen e tij shumeemerore ne nivel qarku dhe votuesi te kete mundesi perzgjedhje brenda 
listes, sipas preferences se tij . 

Nje amendim i tille do ta zhvendoste teresisht pushtetin nga kryetaret e partive tek 
zgjedhesit. Gjithashtu listat teresisht te hapura jane nje instrument efektiv per rritjen e 
avantazheve te nje procesi zgjedhor, nepermjet maksimalizimit te mundesive per 
zhvillimin e fushates zgjedhore dhe ne kete rast, zgjedhjet do te karakterizohen nga 
konkurenca e larte dhe teresisht e motivuar e kandidateve ne gare. 

Nga ana tjeter, hapja teresisht e listave do te kontribuoje ende me tej ne 
funksionimin e demokracise perfaqesuese nepermjet nje sistemi perzgjedhje, i cili 
bazohet ne vullnetin e qytetareve per te zgjedhur ne menyre te drejtperdrejte 
perfaqesuesit e tyre. 

Ne rast se ne zgjedhjet per Kuvendin e Shqiperise 25 Prill 2021, listat e kandidateve 
do te kishin qene teresisht te hapura, atehere 24 deputete, te cilet u mandatuan 
nepermjet aplikimit te listave pjeserisht te hapura, apo 17.1% e numrit te pergjithshem 
te deputeteve ne Kuvend, nuk do te rezultonin si deputete nominalisht te zgjedhur, dhe 
site tille, dote ish in zgjedhur kandidatet e te njejtit subjekt, te cilet kishin fituar nje numer 
mete larte te votave preferenciale. 

Se katerti: Amendamentet e propozuara parashikojne menyren e perllogaritjes dhe 
shperndarjes se mandateve nepermjet; 

Aplikimit te nje formule qe realizon llogaritje me kuote proporcionale dhe 
shperndarje te mandateve te plota te fituara nga cdo subjekt ne nivel qarku, ne favor 
te kandidateve te listes qe kane marre perqindjen mete larte te votave dhe korrektimin 
e rezultatit ne shkalle vendi. 

Ky model bazohet ne; 

a) Ne percaktimin e votave te domosdoshme per nje mandat dhe sherben per 
percaktimin e mandateve te plota qe fitojne subjektet zgjedhore ne nivel zone zgjedhore 
- qark dhe ne shkalle vendi. 

b) Ndarja e mandateve per subjektet zgjedhore behet nepermjet formules me kuote. 
Kuota percaktohet duke pjesetuar numrin total te votave te vlefshme ne nivel zone 
zgjedhore, me numrin e mandateve te caktuara per t ' u shperndare ne ate zone zgjedhore. 

c) Subjektet zgjedhore perfitojne secili aq mandate sa eshte numri i plote qe del nga 
pjesetimi i votave qe ka marre subjekti ne zonen zgjedhore, me kuoten mesatare te 
votave per nje mandat ne zonen zgjedhore perkatese. 

d) Nepermjet se njejtes procedure behet shperndarja e mandateve qe rezultojne te 
pa shperndara, duke e korrektuar rezultatin ne rang vendi. Nga numri i mandateve te 
llogaritura per te perfituar subjekti zgjedhor ne rang vendi, zbritet numri i mandateve te 
fituara nga ai subjekt ne nivel zone zgjedhore. 

e) Pas shperndarjes se mandateve per cdo subjekt zgjedhor, KQZ-ja percakton 
shperndarjen nominale te mandateve ne favor te kandidateve te listes, duke filluar nga 
kandidati me perqindjen mete larte te votave qe ka fituar deri ne mbarimin e mandateve 
te perllogaritura te fituara nga subjekti zgjedhor. 

Modeli i shperndarjes se mandateve si me siper, me kuote proporcionale, dhe me 
korrektim ne shkalle vendi, permbush ne menyre te plote parimet kushtetuese dhe 
standartet nderkombetare te parashikuara ne "Kodin e Praktikes se Mire ... " te Komisionit 
te Venecias. 

f) Ne cdo rast, si ne nivel qarku, ashtu edhe ne rang vendi, shperndarja e mandateve 
dote behet ne favor te kandidateve te renditur ne baze te rezultatit ne perqindje mete 
larte te votave preferenciale te fituara prej tyre. Ky rregull nuk do te zbatohet nese 
kandidati me rezultat mete vogel i perket gjinise me pak te perfaqesuar. 

Argumentet sa me siper, marrin ne konsiderate edhe opinionin e shumices se 
qytetareve ne vend in tone. lnstituti i Studimeve Politike ne Shqiperi, pas nje sondazhi dhe 
analize mbi te dhenat e rezultuara nga gjetjet e aplikimit te projektit "Morning the 2021 
Parlamentary Elections in Albania" ka konkluduar se: 

"Mbi 86% te qytetareve jane "Pro" hapjes se listave dhe votes parapelqyese pa prag 
dhe kufizim. Ne zgjedhjet e 25 Prill 2021, mbi 70% e votuesve kane shprehur nepermjet 
votimit, preferencen e tyre ne zgjedhjen e kandidateve". 

Se pesti: Projektligji propozon; perdorimi i sistemeve dhe pajisjeve te teknologjise 
ne votim, te zbatohet brenda dates 1 Prill 2025, ne te gjitha qendrat e votimit dhe 
vendet e numerimit te votave ne rang vendi. 

Ne kete kuader, vlen me rendesi te permendet se ende nuk jane krijuar kushtet 
praktike per aplikimin e votimit dhe numrit te pergjithshem te zgjedhjeve ne cdo faze te 
implementimit, ne plotesim te detyrimit te sanksionuar ne nenin 22 pika 1 e Kodit 
Zgjedhor, i cili ne perkufizimin jo me pak se 10%, krijon mundesine e zvarritjeve ne 
pershpejtimin e ketij procesi, pavaresisht rrethanave te faktit. 

Perdorimi i teknologjise ne zgjedhjet e vitit 2021 dhe ato te pjesshmet lokale Mars 
2020 u pilotua i kufizuar. Ne perfundim te ketyre zgjedhjeve, ky lloj procesi rezultoi si 
mjaft i sukseshem dhe i besueshem si nga rreth 85% te zgjedhesve shqiptare, ashtu edhe 
nga KQZ, e cila ne raportin e saj e konsideroi procesin si mjaft te suksesshem. 

Ne keto rrethana, per zgjedhjet e vitit 2023, KQZ-ja kerkoi qe aplikimi te zgjerohej me 
tej duke u shtrire ne 6 bashki te vendit si ne; Fier, Tirane, Durres, Elbasan, Vlore dhe 
Shkoder, bashki te cilat perfshijne se bashku rreth 50% te votuesve ne shkalle vendi apo 
2180 qendra votimi. 

Me gjithe kushtet e krijuara ne pikepamjen e rezultateve te konfirmuara te ketij 
procesi, synimi i rritjes dinamike aq shume e kerkuar dhe e mundshme teknikisht, u 
pengua per shkakun e pajustifikuar per mungese fondesh per te perballuar zgjerimin e 
projektit, i cili ishte llogaritur ne rreth 50 milione $. 

Ne vleresimin e propozuesve te projektligjit, shfrytezimi i cdo mundesie per te 
siguruar fondet e mjaftueshme per financimin e projekteve te tilla te rendesishme me 
impakt te larte ne besueshmerine e rezultatit zgjedhor, dote justifikonte dhe perballimin 
e tyre me kredi afatmesme, duke e konsideruar nevojen strategjike dhe emergjente ne 
luften kunder korrupsionit dhe manipulimit zgjedhor. 

Se gjashti: Ne Kushtetuten e vend it tone, e drejta e njeriut per t 'u zgjedhur dhe per 
te zgjedhur, percaktohet si e drejte themelore dhe si e tille ajo gjen shprehje te plote ne 
norm at kushtetuese perkatese, te cilat ne raport mete drejten pozitive te shtetit, jane te 
drejta pararendese superiore. 

Gjithashtu e drejta jone kushtetuese evokon shprehimisht edhe nje teresi 
kufizimesh, nder te cilat dhe kufizimin per te kandiduar dhe per t'u zgjedhur nje 
kategorie te caktuar shtetasisht, ne perputhje me percaktimet e nenit 69 te 
Kushtetutes, ne pi ken 1 te se cilet sanksionohet se: 

"Nuk mund te kandidojne dhe as te zgjidhen deputet, pa hequr dore nga detyra; ..... " 
Ne veshtrim te kesaj dispozite kushtetuese, eshte shprehur qartesisht dhe ne menyre 

taksative ndalimi i kandidimit dhe zgjedhjes deputet. 
Ne kundershtim flagrant me percaktimin sa me siper, nepermjet ligjit nr.74/2012 

"Per disa shtesa dhe ndryshime ne Kodin Zgjedhorte Republikes se Shqiperise" eshte bere 
nje ndryshim (i cili eshte reflektuar ne nenin 63 pika 4 te Kodit Zgjedhor), sipas se cilit 
"nuk mund te rregjistrohen si kandidate per keshillat vendor pa hequr dore me pare 
nga detyra e gjithe kategoria e funksionareve, te cilet jane te ndaluar nga Kushtetuta" te 
kandidojne dhe as te zgjidhen deputet pa hequr dore nga detyra. 

Krahas antikushtetutshmerise se ketij ndalimi, administrata zgjedhore ne praktiken 
e saj te rregjistrimit te kandidateve per keshillat vendore, ka bere dhe nje ndalim extra, 
duke ndaluar kandidimin pa hequr dore me pare nga detyra per te gjithe punonjesit e 
arsimit te mesem profesional dhe personelit te administrates se drejtorive arsimore, si 
dhe shkollave te mesme profesionale, duke cenuar keshtu haptazi lirite politike te 
shtetasve, te cilat si te tilla sanksionohen dhe normohen vetem sipas parashikimeve 
strikte kushtetuese. 

Kjo problematike shqetesuese perben nje akt te paprecedent flagrant te 
kundraligjshem, i cili eshte nxitur nga aktet urdheruese te Ministrise se Arsimit dhe asaj 
te Financave (per te cilen eshte vene ne dijeni dhe KQZ-ja), te cilet ne kundershtim te 
hapur me tagrat e tyre, kane urdheruar pezullimin e menjehershem nga puna per 
personat qe kandidojne per keshillat vendore, pavaresisht statusit te tyre si pedagoge, 
mesues apo punonjes te thjeshte te personelit administrativ, ose te veteterhiqen nga 
ushtrimi i se drejtes se tyre per kandidim". 

Referuar sa siper, grupi i deputeteve kerkojne riformulim in e nenit 63, pika 4 te Kodit 
Zgjedhor qe te shmanget antikushtetutshmeria qe ai sjell ne cenimin e se drejtes se 

kandidimit per keshillat vendore, si dhe per sa ai atakon rregullimet e sanksionuara ne 

nenin 69 te Kushtetutes se vendit tone. 
Se shtati: Ndryshimi pa paralajmerim ne zgjedhjet e vitit 2013 i qendrave te votimit 

per rreth 1.3 milione zgjedhes, kontrolloi dhe ne shkalle shu mete larte ne te gjithe vend in 
rezultatin e zgjedhjeve, duke ndikuar hapur ne pjesemarrjen e zgjedhesve ne votim. 

Rezulton e provuar se ndryshimi i qendrave te votimit, beri qe rreth 200 mije votues 

te paraqiteshin ne qendrat e votimit te gabuara, per shkak te konfuzionit, nje numer i 
madh i ketyre votuesve nuk ushtruan te drejten e tyre per te votuar. 

Nenet so - 52 te Kodit Zgjedhor, permbajne rregulla te rendesishme dhe te 
detyrueshme per kryetaret e bashkive, lidhur me hartimin e listes se zgjedhesve, lidhur 

me qendren e tyre te votimit, vendndodhjen dhe adresen e saj. 
Neni 52 parashikon se brenda 60 diteve nga publikimi i extratit te perberesve te 

zgjedhesve, kryetari i njesise se qeverisjes vendore, kryen lajmerimin me shkrim te 

zgjedhesve. Gjithashtu, kjo dispozite parashikon se "Kryetari i Bashkise, ka detyrimin 
ligjor, te pakten nje here ne jave, te raportoje perpara KQZ-se per permbushjen e ketij 
detyrimi dhe per mas permbushje, ndaj tij ndermerret masa administrative e gjobes. 

Nga analiza e konstatimeve te bera, kane rezultuar shkelje te tilla te cilat kane 
shmangur me dashje dhe ne menyre abuzive, zbatimin e njoftimit per rreth 1.3 milione 
zgjedhes. Nepermjet mosveprimit te tyre, kryetaret e bashkive kane penguar zgjedhesit 

per te ushtruar te drejten e tyre te zgjedhjeve dhe per rrjedhoje, kane krijuar pasoja 
flagrante te kundraligjshme, ne shkelje te hapur te detyrimeve te percaktuara ne 
dispozitat perkatese te Kodit Zgjedhor. 

Reforma Zgjedhore qe po kryhet aktualisht, duhet te adresoje ndryshimet e 
nevojshme per te disiplinuar plotesisht njoftimin e zgjedhesve, duke konsideruar cdo 

shkelje te ketij detyrimi, si nje fenomen te lidhur drejtperdrejte me rezultatin e 
zgjedhjeve. 

Per sa me siper, nepermjet shteses se pikes 7 te nenit 52, propozohet qe kur shkelja 

e detyrimit per njoftimin me shkrim te zgjedhesve, kur kjo nuk perben veper penale, te 
denohet me gjobe nga 500 mije deri ne 1 milione leke. 

Propozimet sa parashtruam ne projektligjin e propozuar, garantojne 
perputhshmerine e tyre me Kushtetuten e Shqiperise dhe standartet nderkombetare mbi 
zgjedhjet, te njohura dhe te pranuara nga shu me vende anetare te OSBE/ODIHR. 

Duke ju falenderuar per vemendjen, bashkepunimin dhe besimplote per angazhimin 
tuaj ne miratimin e projektligjit qe ju parashtruam. 

Tirane, me 22.04.2024 

